
Cun ils fonds d'investiziun "Global Invest" pudais Vus era cun summas pitschnas profitar da

las schanzas da rendita dals martgads da vaglias en l'entir mund. A basa d'ina strategia d'in-

vestiziun, che correspunda a Voss basegns, investis Vus Voss chapital cun ina vasta diversifica-

ziun en diversas categorias d'investiziun. Il meglier As laschais Vus cussegliar persunalmain.

Cun nus vers novs orizonts

Fonds cun finamiras d'investiziun:
far investiziuns professiunalas era
cun summas pitschnas.

Fonds cun finamiras d'investiziun:
far investiziuns professiunalas era
cun summas pitschnas.

Ils fonds d'investiziun da Raiffeisen "Global Invest" èn fonds parzials dal fond SICAV da la Raiffeisen Svizra (Luxemburg) tenor il dretg luxemburgais. Subscripziuns succedan mo a basa dal prospect da vendita actual dal fond, al qual è agiuntà il davos rapport annual u il davos rapport semestril. Quests documents pon vegnir retratgs gratuitamain da l'Uniun svizra
da las bancas Raiffeisen, Wassergasse 24, CH-9001 Son Gagl, da la Banca Vontobel Services SA, Dianastrasse 9, CH-8022 Turitg ed a la sedia uffiziala dal fond SICAV da la Raiffeisen Svizra (Luxemburg), 23, Avenue de la Porte-Neuve, L-2085 Luxemburg.

www.raiffeisen.ch 0844 888 808

Landervia a remediar ils malfats
Ils scolars da la scoula Avrona chi vaivan commiss delicts praistan lavur cumüna

DA FLURIN ANDRY / ANR

■ D’incuort han commiss ses giuve-
nils da la scoula privata Avrona plüs
delicts. Sco prüma consequenza a lur
malfats praistan els uossa lavur pel
bön public i’l god, sülla prada ed in
chadafö. Nouvas cha giuvenils siglian
sur las lattas oura e fetschan maloms as
doda adüna darcheu. Ils maloms toccan
ouramai pro’l svilup da l’uffant al cre-
schü. «Ils delicts cha’ls ses giuvenils da
nossa scoula han commiss avant quin-
desch dis a Scuol e contuorns però sur-
passan ils cunfins tolerabels», manaja
Bernard Hucher, il manader d’internat da
la scoula Avrona chi’s rechatta sün terri-
tori da Tarasp. Tanter oter vaivan ils ses
scolars demoli ün automat da bavrondas
ed ingolà la munaida, «imbelli» ün suot-
passagi cun pittüras da graffiti e tut cun

els üna buscha invlidada sün ün areal pri-
vat, la quala cuntgnaiva ün laptop. La
pulizia ha svelt chattà ils malfattuors. Ils
giuvenils nun han schnejà lur malfats ed
han restitui quai chi vaivan ingolà. «No
manaders e magisters vain ponderà co
reagir a quists malfats.» 

Insembel culs giuvenils 
La «Bergschule Avrona» es sco ch’el disch
üna scoula speciala cun uffants da set a
deschdot ons chi vegnan impustüt da la
Svizra dal nord e nordost. In tuot hana
32 plazzas per scolars interns e sperapro
pona tour amo ün pêr scolars externs. Pel
mumaint frequainta ün scolar extern la
scoula d’Avrona. «Blers dals giuvenils
sun gnüts pro no causa chi vaivan diffi-
cultats a chasa, ed eir a scoula nu tils d’ei-
ra gratià da chattar la storta», declera Ber-
nard Hucher, «i sun uffants chi nu cu-

gnuoschan amo il sentimaint da suc-
cess.» Quai chi sta a cour a la direcziun e
la magistraglia d’Avrona es tenor el
d’eruir culs singuls giuvenils ingio ch’els
han difficultats e da chattar insembel üna
soluziun. «Cun masüras internas vaina il
böt da pisserar cha’l singul giuvenil gnia
plü autocritic e ch’el imprenda da’s rete-
gner illa vita.» Beat Hänni, il manader da
l’assistenza dals scolars d’Avrona, decle-
ra che masüras chi han decis in quist cas
concret. 

Lavur pel bön public
«Davo cha lur delicts d’eiran gnüts cun-
tschaints vaina collavurà culla pulizia, la
quala ans ha infuormà precis che cha’ls
scolars vaivan fat», disch Hänni, «lura
vaina gnü ün discuors fich detaglià culs
ses giuvenils.» Chi hajan constatà chi’s
tratta da malfats d’üna dimensiun uschè

gronda chi nu basta be sch’els scrivan üna
charta per rovar per pardun, ha’l cunti-
nuà. Eir ils giuvenils d’eiran sco ch’el ha
dit da l’avis chi stopcha esser alch plü
grond e ferm. «In seguit vaina discus la
chosa eir i’l gremi dals manaders e ma-
gisters da la scoula ed eschan gnüts ada-
quella chi dess dar üna clera cesura in lur
vita üsitada», infuormescha Beat Hänni,
«pel mumaint nu van els a scoula sco lur
collegas, dimpersè lavuran pel bön pu-
blic.» 

Bilantscha positiva 
eir dals scolars svess 

Ils creschüts han preparà plüssas lavuors
cha’ls ses giuvenils sun uossa landervia a
prestar: Dad üna vart van els a god a res-
giar e far oura laina pel cumün da Tarasp.
Lura pulischna prada pels paurs dal lö,
voul dir i taglian davent bos-china cre-

schüda a l’ur da la prada. Sco terza lavur
praistan els servezzan da chadafö. «Cau-
sa chi san chi han fat ün grond sbagl sun
ils scolars fich motivats da prestar buna
lavur», disch Beat Hänni. Ch’illas pros-
mas eivnas seguan discuors culs geni-
tuors e las avuadias dals ses giuvenils, per
savair co chi va inavant i’l prossem quar-
tal, declera Bernard Hucher. Causa ch’ün
dals scolars ha fingià ragiunt l’età da 15
ons es intretschada eir la procura per giu-
venils. 

Il manader da l’internat d’Avrona in-
tuna cha la collavuraziun cul departa-
maint per scoula publica e cul procura-
tur per giuvenils a Cuoira sco eir culla
pulizia a Scuol saja statta fich positiva:
«Quai ans fa grond plaschair, perche
chi’d es important da collavurar, be
uschea pudaina chattar bunas solu-
ziuns.» 

Daspö bundant ün’eivna praistan ils ses scolars d’Avrona lavuors pel bön public. FOTO R. DUTTLE

reclama

Bernard Hucher e Beat Hänni (da schn.) decleran co cha la scoula d’Avrona voul proseguir. FOTO F. ANDRY 


